
Samandrag

I denne artikkelen jamforer eg Ryles forstaing av knowing how og knowing that med Irigarays forstding av kjennsfor-
skjellen. Eg finn dei same strukturane i og mellom dualismepara; det er ikkje mogeleg, verken i teori/praksis- eller i
mann/kvinne-dualismen, & dedusere seg fram til den eine delen berre gjennom kunnskap om den andre. Likevel er
delane i dualismeparet gjensidig avhengige av kvarandre, blant anna for i medvit om den forskjellige andre & kulti-
vere det som er sereige med seg sjolv. I denne kultiveringa kan skulen spele ei avgjerande rolle; ei einsidig utvikling
av den eine delen forer til framandgjering og paralyserande konformisme for begge, medan ein representasjon av
og formidling mellom partane stottar gjensidig utvikling og intersubjektivitet. T ungdomsskulepraksisen pa Praktisk
pedagogisk utdanning for yrkesfag (PPUY) motes allmennfaglege og yrkesfaglege kunnskapskulturar i to veker. Ser
viidette motet starten pd ei gjensidig kultivering saman med den forskjellige andre?

Ngkkelord
praksis/teori, dualismar, monokultur, intersubjektivitet, avkolonialisering

Abstract

In this article, I compare Ryle’s understanding of knowing how and knowing that with Irigaray’s understanding of
gender difference. I find the same structures in and between these dualisms; it is not possible, neither in the theory/
practice nor in the male/female dualism, to deduce the one part only through knowledge of the other. The parts are
nevertheless mutually dependent on each other — awareness of the different other can help generate awareness of that
which defines itself. The school can play a decisive role in cultivating this awareness: a one-sided development of
one part leads to alienation and paralysing conformism for both, while a representation of and mediation between
both parties supports mutual development and intersubjectivity. In the teacher practice at lower secondary school in
the Vocational Teacher Education (PPUY), general and vocational knowledge cultures meet for two weeks. Does this
meeting bring about a mutual awareness of the other?

Innleiing

Det mest iaugefallande problemet med verdiar som likskap, einskap og integrasjon er at det
berre er verdiane til ei bestemt gruppe som far status som det normative idealet. Men det
overordna og langt mindre synlege problemet er at einskapsidealet ikkje sikrar utvikling for
nokon, sjolv om det er eins eigne verdiar som blir lagt til grunn som dei mest attraktive.
Spersmalet er: Blir denne fundamentale erkjenninga utvikla i skulen?

Skuletradisjonane meir enn pedagogiske grunngjevingar tvingar oss inn i ei teoretisk-
akademisk opplering som forhindrar det gjensidig fruktbare samspelet mellom praktisk
erfaring og teoretisk erkjenning. Praktisk kunnskapsformidling stir fram som teoriens
pedagogiske motsetnad og blir typisk gripe til dersom eleven ikkje fir meining ut av teorien
dleine og/eller ikkje greier & undertrykke sin kroppslege energi (Meld. St. 22 (2010-2011),
31-32, 36-39). Pa 1920-talet kritiserte reformpedagogane, blant anna Dewey (1916), leere-
bokskulane og argumenterte for leeringsmotivasjonen til det situerte mennesket i si aktive,
praktiske og personlege forhandling med verda. Men sjolv hundre ar etter Dewey far skulen
kritikk for & ikkje anerkjenne praksis og teori som likeverdige kunnskapsformer (Hestholm
& Jobst 2019).

Praksis kan ikkje aktiviserast utan ein teoretisk kapasitet, men intelligensen som er invol-
vert i 4 setje giennomtenkte forskrifter i praksis, er ikkje den same som den som er involvert
gjiennom intellektuell forstding av desse forskriftene, skriv filosofen og kunnskapsdualisme-
kritikaren Gilbert Ryle, og poengterer at det er ingen motsetnad mellom det a vere velin-
formert og det & vere dum (2000, 26). Likevel har teoretisk kunnskap tre gonger sa stor
plass som den praktiske i obligatorisk skule (Hestholm 2017, 2020), og i vidaregdande skule
er oppleringa organisert i yrkesfaglege og allmennfaglege utdanningsprogram. Gitt desse
utdanningsinstitusjonelle skilja: Korleis kan elevane forsta at innsikt blir til i eit likeverdig
samspel mellom praksis og teori? Og korleis kan elevane utvikle medvit om relasjonen mel-
lom kunnskapskulturane?

Med utgangspunkt i kjennsforskjellen stiller den belgisk-franske filosofen Luce Irigaray
eit liknande kritisk spersmal: Gitt det hierarkiske kjonnsperspektivet, korleis kan elevane
forsta at utvikling skjer i eit samspel mellom feminine og maskuline subjekt? Og korleis kan
elevane kultivere medvitet om eigen subjektivitet i relasjon til andre subjektivitetar?

Samfunnsstrukturane meir enn enkeltpersonane tvingar oss inn i ei monoman innstilling
som verkar paralyserande, gjer oss konforme og ukultiverte og gjer at vi tapar oss sjolve.
Modellane som blir tilbydd oss tillét oss ikkje & inngd i relasjonar som krev respekt for for-
skjellar. Det ma etablerast ein kultur av horisontale relasjonar mellom ulike subjekt for &
opne for respektfulle og gjensidige relasjonar; med andre ord ma det konstruerast ei verd
som passar for to som er i relasjon med kvarandre, skriv Irigaray (2008a, 203-210, 217). Det
vil vere avgjerande for individ og samfunn om utdanninga kan representere ei verd som kul-
tiverer medvitet om eigen og andres identitet, om det som er det same som oss og det som
er forskjellig frd oss, og serleg erkjenne det fruktbare i forskjellane (Irigaray 2008a, 204).

Nedanfor vil eg utforske parallellane mellom kjonnsforskjellen og praksis/teori-forskjel-
len samt kaste ljos over og argumentere for at utvikling foreset at begge kategoriane i om-
grepspara blir anerkjente. Vidare skal eg diskutere perspektiva til Irigaray mot empirien fra
eit praksismete som viser korleis ulike oppfatningar om kunnskapsforskjellen kan stenge,
eventuelt opne for utvikling.

Parallellane i dualismepara
Det er vanskeleg & formulere kva som skjer i praksis, og dei som har prevd har konstatert at
praksis verken kan skildrast med dei same, eller dei motsette termane som teori. «Forestillin-
gen om en praktisk logik, en logik i sig selv, uden bevidst refleksion eller logisk kontrol, er en
begrebsmotigelse, som anfaegter den logiske logik», skriv Bourdieu (1980/2007, 147). Ikkje
desto mindre har filosofihistoria markante eksempel pd at praksis har blitt vurdert med- og
kome til kort under teoriens parametrar. Kunnskap har typisk blitt framstilt i epistemolo-
giske dualismar, der den eine kategorien i omgrepspara har fatt forrang framfor den andre;
epistémé er rangert hogare enn techné, deklarativ kunnskap hegare enn prosedural kunn-
skap og teori hegare enn praksis. For Platon (1946) stod dei absolutte, fullkomne normene
som ideelle motstykke til den ufullkomne sanseverda, som berre er skuggar av dei verkelege
idéane. Descartes (1647/1980) stolte ikkje pa realiteten i sanseopplevingane sine, og konklu-
derte med at det einaste han ikkje kunne tvile pa var at han tenkte (cogito, ergo sum).

Pa same mate har kvinna pa ulike matar blitt forsekt skildra med utgangspunkt i mannen.
I 'si drofting av spersmalet: Kva er ei kvinne? konkluderer Simone de Beauvoir med at: «<Han
er Subjektet, han er Det absolutte: hun er Den andre» (2000, 36), og vidare:

(...) det er ikke Den andre som ved a definere seg som Den andre definerer Den ene: Den andre
blir bestemt som Den andre av Den ene som hevder seg som Den ene. Men for at Den andre ikke
skal forandres til Den ene, md vedkommende underkaste seg denne fremmede synsvinkelen. (de
Beauvoir 2000, 38)

Det er mennenes forstding som representerer norma i kulturen, skriv psykologen Carol Gil-
ligan; maskuline verdiar har blitt forveksla med fakta, etablerte maskuline maktstrukturar
har blitt tolka som neytralitet og ulikskap fra maskulin objektivitet har blitt forstitt som
avvik. Motet med den maskuline verda tvingar jentene inn i ei dissosiasjon, ei splitting mel-
lom eiga erfaring og det som blir tatt for & vere reyndomen (Gilligan 2002, 13, 15-16, 19).

Bade Ryle og Irigaray tar eit oppgjer med forstdinga av dualismar som bestdande av
anten liknande eller motsette delar. Delane star verken i eit samanliknbart eller omvendt
proporsjonalt forhold; likevel er dei gjensidig avhengige av kvarandre. Nar Irigaray presen-
terer mann/kvinne-dualismen, finn vi att karakteristikkar vi kjenner fra praksis/teori-dua-
lismen:!

Begge dualismepara er ontologisk inkommensurable. Det er ikkje mogeleg & finne ein hog-
are fellesnemnar som dei to gér opp i utan a gjere seg skuldig i ein reduksjon av det eine til
ei mindreverdig utgdve av det andre (Irigaray 1985a, 112; Grosz 2008, 32). Intelligensen
som er involvert i d setje teori i praksis, er ikkje den same som den som er involvert giennom
intellektuell forstaing av teorien, skriv Ryle (2000, 49).

Dei er likevel gjensidig avhengige av kvarandre. Dersom vi fornektar attraksjonen mellom
kjonna, frarever vi oss den viktigaste kjelda til ekte relasjonsenergi, skriv Irigaray (2008a,
204). Praksis og teori er produktive sd lenge dei opererer i forhold til kvarandre og gjensi-
dig kastar ljos over- og korrigerer kvarandre. Fir den eine delen for stor plass, oppstar ein
ufruktbar ubalanse, skriv Dewey (1916, 340, 353).

Begge lir under ei tradisjonelt hierarkisk rangering. Kvinna forklart med mannlege parame-
trar er skildra som det motsette, som mangel og negasjon (Irigaray 1985a, 112, 1985b, 23—
25). Hierarkiseringa mellom praksis og teori stammar bl.a. frd Platon, som meinte at erfa-
ringa berre er retta mot praksis, berre har materielle interesser og berre aktiviserer kroppen,
medan fornufta finn si kjelde i det immaterielle sinnet og er retta mot spirituelle og ideelle
interesser, skriv Dewey (1916, 306-307).

Den eine delen er knytt til mellomrommet, den andre til kjernen. Ansvaret for det dialogis-
ke/relasjonelle ligg tydelegare plassert hos den eine delen i dualismeparet; kvinna i samspe-
let med andre subjekt, i mellomrommet og i horisontale forhold (Irigaray 2008a, 205-208,
2008b, 10), og praksis i samspel med verda (Ryle 2000, 26, 49).

Ontologisk posisjon

Framstillinga tar altsd utgangspunkt i at delane i dualismepara er ontologisk inkommensu-
rable, dvs. grunnleggande forskjellige; praksis er ikkje det motsette av teori, men kan heller
ikkje puttast i same kategori som teori (jf. Ryle 2000, 17-19, 20-23), og feminine subjekt
er verken ein kopi eller ein negasjon av maskuline subjekt (Irigaray 1985a, 28-29). Posisjo-
nen blir skildra som strategisk essensialisme, eit konsept lansert av litteraturprofessor Gaya-
tri Chakravorty Spivak (i Grosz 1984/1985), der hovudtanken er a kategorisere grupper av
menneske med felles kjenneteikn med det foremalet & gi gruppa ei stemme. Eigenskapane
til gruppemedlemmene kan elles divergere internt, derfor er kategoriseringa mest strategisk.
Ein kan likevel meine at Irigaray skildrar det kvinnelege pd matar som kan kallast essensialis-
tiske, men desse skildringane ber heller forstdast som eksperimenterande forsek pé a skildre
kvinna som noko anna enn det same som eller det motsette av mannen, eller som grunnlag
og vilkdr for mannens eksistens, bl.a. som mor, livmor, holevegg,? spegel® og jord. Kvinna
manglar nemleg representasjonar som seg sjolv, meiner Irigaray (1985a, 243-256; Sampson
2008a, 58-61).

Men Irigaray vil ikkje definere kva det kvinnelege sjolvet skal vere. Malet er nettopp a
unnga einskapstenking, og ei reversering av posisjonane vil berre innebere ei vidareforing
av den Eines orden. Den vestlege, falliske tenkinga favoriserer einskapen, det statiske og om-
talen, medan ho ynskjer & inspirere til ein mentalitet som legg til rette for kommunikasjon
mellom to, med serleg fokus pa det som skjer i mellomrommet, i det flytande og i dialogen
(Irigaray 1985a, 227-230; 1985b, 106—119; Sampson 2008a, 63, 61). Det er sjolvdestruktivt
ikkje innromme védr samanfletting med den forskjellige andre. Den ontologiske kjonnsfor-
skjellen er grunnleggande for alt liv, for all endring, nyskaping og utvikling (Irigaray 2008a,
204; Grosz 2008, 31-33; Sampson 2008a, 58).

Kjonnsdualismen representert i skulen

Irigaray gjennomforte ulike skrivegvingar med atte ar gamle italienske elevar og fann at
gutane foretrakk subjekt—objekt-relasjonar, relasjonar med det same som dei, éin-mange-
konfigurasjonar og hierarkiske og familizere forhold. Jentene foretrakk relasjonar mellom
subjekt, relasjonar i forskjellar, relasjonar mellom to personar og horisontale forhold (Iriga-
ray 2008a, 205-208). I teikningane fann ho at jentene foretrakk & relatere seg til ein person
framfor eit objekt, at dei valde toar-representasjonar, direkte eller indirekte, at dei foretrakk
natur framfor tekniske og fabrikkerte ting, og at dei foretrakk resiproke relasjonar og far-
gar framfor formar. Gutane la vekt pa seg sjolve framfor relasjonar med andre, foretrakk
den tekniske verda framfor naturen, relasjonar med objekt og formar framfor fargar (Iriga-
ray 2008a, 215). Kjonnsuttrykka er aldri identiske, men ulike kjonn skapar ulike relasjonar
til verda, meiner Irigaray (Grosz 2008, 33—34; Sampson 2008a, 64), og skuleforskinga viser
at kjonn utgjer ein stabil og signifikant forskjell pa fleire omrader (Nielsen & Henningsen
2018). Jenter skdrar klart hggare pd karakterskalaen enn gutar (Statistisk sentralbyra, 2022),
men har meir angst for presentasjonar og prover (Enstad & Bakken 2022, 21). Fleire gutar
rapporterer om eit godt sjolvbilete (Enstad & Bakken 2022, 10-11), men fér langt meir spe-

sialpedagogisk hjelp fra og med barnehagen til og med 10. klasse (Utdanningsdirektora-
tet 2021).

Irigaray konkluderer med at bade jenter og gutar vil trenge ei anna kultivering enn den
som finst i kulturen, men av ulike drsaker; gutane treng opplaring i 4 relatere seg til forskjel-
lar, og jentene treng & kultivere den kapabiliteten dei har til & gd inn og delta i kommunika-
sjonar, i horisontale relasjonar og i forskjellar, for at dei skal utvikle seg frd ein naturleg og
affektiv tilstand til ein sosial og kultivert tilstand. Guten ma lzre 4 ivareta og respektere ‘du-
et) ikkje berre ‘eg-et’, og jenta ma laere & ivareta ‘eg-et’ nar ho relaterer seg til eit ‘du’. Ho ma
ogsa oppdage at det 4 leve i forskjell ikkje berre handlar om a skape ei naturleg lenke mellom
mann og kvinne eller mellom mor og barn; det handlar ogsd om & anerkjenne transcenden-
sen av den andre som annan. For @ mete denne andre ma jenta lere korleis & tileigne seg
ein viss objektivitet, til og med i kjerleik, men utan a forlate eigen subjektive, affektive og
kroppslege tilhgyrsle (Irigaray 2008a, 216-217).

Kunnskap er bade praksis og teori

P& same mate argumenterer Ryle (2000, 48—49) for eit ontologisk skilje mellom praksis og
teori, knowing how (dugleikskunnskap) og knowing that (pastandskunnskap) — ikkje for &
splitte opp kunnskapsformene, men for a papeike at intelligent atferd inkluderer bade teo-
retisk og praktisk innsikt.

Ein kan rett nok vere ein teoretikar utan  ha ei praktisk forstaing, men Ryle (2000, 26, 29,
49) er forsiktig med & kalle ein slik kapasitet for ‘intelligent’; & vere intelligent er ikkje berre
a inneha kunnskapen, men @ kunne bruke den. Ein som veit lite eller ingenting om medi-
sinsk vitskap, kunne ikkje blitt ein god kirurg, men eksellent kirurgi er ikkje det same som
kunnskap om medisinsk vitskap. Det er altsd inga motsetjing a skildre nokon som dérleg pa
a praktisere det han er god pé & predike (Ryle i Hestholm 2020, 30-31).

Praktikaren meter stadig nye utgangspunkt, tolkar nye, gjerne uklare situasjonar og finn
samband mellom element i situasjonen som ikkje tidlegare har blitt koordinert. Ho er klar
til & endre sine reaksjonar etter tallause eventualitetar, pd vakt mot uklare signal, pa utkikk
etter sjansar 4 utnytte, merksam mot innvendingar og fokusert pd a styre den generelle kur-
sen mot sitt mal (Ryle i Hestholm 2020, 27-33). Det a operere effektivt er ikkje & utfore to
operasjonar, ein teoretisk og ein praktisk; det er a utfere ein operasjon pa ein spesiell mate,
og denne modus operandi kan skildrast som semidisposisjonal, eller med ord som ‘vaken’,
‘forsiktig) ‘kritisk;, ‘smart’” og liknande — ord som skildrar det & vere merksam p4, og a kunne
handtere fleire informasjonsdimensjonar (Ryle 2000, 48).

Det finst mange typar intelligente handlingar der reglane for utferinga er uformulerte;
likevel tenderer bdde filosofar og lekfolk mot & oppfatte intellektuelle operasjonar som kjer-
nen i den mentale aktiviteten. Dei meiner at den viktigaste sinnsaktiviteten gar ut pd & finne
riktige svar pa ulike spersmal, og at praksis berre handlar om a anvende desse svara. Men
dersom ein utfordrar ein person til & gjere greie for maksimane som blir brukt til 4 kon-
struere eller like vitsar, far han problem med & svare. Han veit korleis a lage gode vitsar og
oppdage darlege, men kan ikkje fortelje oss eller seg sjolv oppskrifta pa desse. Praktiseringa
av humor er altsé ikkje ein funksjon av humorteori, skriv Ryle i Hestholm (2020, 29-30).

Behovet for ein likeverdig representasjon

Dette at partane er like verdige og gjensidig avhengige, er, som Irigaray og Ryle papeikar, ikkje
etablert i kulturen. Irigaray meiner at kulturen er tenkt og konstituert i samsvar med den
eine standarden, og at kvinna manglar representasjonar som noko forskjelligarta og sereige
(Irigaray 1985a, 227; Sampson 2008a, 60). Dewey (1990, 183—186) meiner at den aktive,
praktiske tilneerminga til borna ikkje blir tatt omsyn til i leereplanen, som er teoretisk, logisk
og splittar verda opp i disiplinar. Dette har negative konsekvensar, bdde for den representerte
og for den ekskluderte parten:

The girl falls into the trap of the ambivalent feelings of the boy; her relational and cultural
vitality is paralysed, and becomes stereotyped, and at times demanding. The mutual misun-
derstanding is in fact absolute: she imagines the boy as a prince, or a god, whereas he remains
in a tragic relational void, reinforced by the excessive valorization of his sex, a sex he does
not even really know what to do with, apart from acting out more or less violently. (Irigaray
2008a, 211)

Tilsvarande ser vi korleis relasjonen mellom praksis- og teorikulturar blir stereotypisert og
misforstatt; praksiskulturane tenkjer seg teorikulturane som dominerande, men teori utan
praksis blir verande i eit relasjonelt tomrom, forsterka av den overdrivne valoriseringa av
teoriens logikk (Dewey 1990, 183-186; Hestholm 2020, 17, 52, 62-65, 119, 123).

Irigaray kritiserer utdanninga for & vidarefere hierarkiseringa gjennom a representere
verdiane til berre den eine parten. Eg har oppsummert denne kritikken slik den kjem fram
i artikkelen «Teaching How to Meet in Difference» (Irigaray 2008a), i seks punkt som gir
utgangspunkt for analysen av praksismetet skildra nedanfor:

1) Utdanninga skapar oss i eit monomant bilete. Det manglar ein kultur av horisontale
relasjonar mellom likeverdige, men ulike subjekt.

2) Dersom utdanningssystemet berre er basert pa den eine subjektiviteten, blir denne
berre meir og meir innelukka i sitt eige univers, som vi forvekslar med ei reell og
enkel verd. Den andre blir vurdert opp mot det same, og vi vil aldri oppdage kva
intersubjektivitet betyr.

3) Vivil trenge ei oppleering i korleis a relatere oss til forskjellar. Det er nodvendig for var
blomstring og lukke, for verda vi bur i, og for andre vi moter.

4) I kommunikasjonen har vi fokusert pa 4 snakke-om; det er no nedvendig a kultivere det
d snakke-med.

5) Rettferd er at vi pd same madte respekterer eigenskapane og merittane til begge.

6) Forskjell er i seg sjolv kjelda i virt forhold og vir tilbliving. Dette medvitet ma kultiverast
for & opne for konstruksjonen av ei verd som passar for to som er i relasjon med
kvarandre (Irigaray 2008a, 203-218).

Ei utforsking av eit mgte mellom ulike kunnskapskulturar

Fra ca. 2016 har studentar pa Praktisk pedagogisk utdanning for yrkesfag (PPUY) hatt to
praksisveker i ungdomsskulen. Yrkesfagleerarstudentane har bakgrunn frd ulike yrkesfag,
som helse- og oppvekstfag, bygg og anleggsteknikk, elektro og datateknologi, restaurant- og
matfag mfl., medan praksisleerarane i ungdomsskulane hovudsakleg representerer dei teore-
tiske allmennfaga. I dette meotet var det interessant a finne ut: Korleis foregjekk samhandlinga
mellom ulike?

Etter ein ungdomsskulepraksisperiode sendte eg eit SurveyXact-sporjeskjema til 63 yrkes-
fagleerarstudentar og 66 praksislararar. Skjemaet hadde fire fleirvalsspersmal der dei vart
bedne om a svare pa kor vidt dei syntest ungdomsskulen greidde & oppfylle malsettinga i ret-
ningslinjene for ungdomsskulepraksisen,* om dei syntest desse malsettingane var meinings-
fulle, i kva grad dei meinte yrkesfagleerarstudentane kunne inspirere ungdomsskuleelevane
til & velje yrkesfaglege studieretningar, og om dei i det store og heile syntest motet mellom
yrkesfaglararstudentar og ungdomsskule hadde vore positivt. Yrkesfagleerarstudentane fekk
i tillegg sporsmél om dei fekk vist noko av sin kompetanse i ungdomsskulen, og praksislee-
rarane fekk sporsmal om dei hadde kjennskap til kompetansen til yrkesfagleerarstudentane,
og om dei hadde tankar om korleis dei kunne bruke denne kompetansen i ungdomssku-
len. Bade yrkesfaglerarstudentane og praksislerarane fekk hove til a utfylle svara og foye til
andre moment. Svara var anonyme, og svarprosenten var hgvesvis ca. 62 % (39 yrkesfaglee-
rarstudentar) og ca. 35% (23 praksisleerarar).

Undersekinga inkluderer ogsa tre arbeidskrav i form av tre feltrapportar fra praksispe-
rioden, skrivne av yrkesfagleerarstudentane Tam Dieu Lieu Toppe, i dag maskiningenior pa
Synfaring AS, Jan Kenneth Merkesdal, i dag adjunkt i teknologi og industrifag ved Arstad
vidaregdande skule, og Stig Hermansen, i dag pelsemakarmeister/produksjonsleiar pa Nyyyt
A/S. Alle tre har samtykt til & bli sitert.

Det overordna forskingsperspektivet er kritisk-feministisk, der ein tar utgangspunkt i at
verda er forma av historisk situerte strukturar basert pd rase, kjonn og sosial klasse som ska-
par ulike livssjansar for individa (Hatch 2002, 16-17). Teoretisk folgjer eg den kritisk-femi-
nistiske argumentasjonen til Irigaray (2008a, 203-218), sjel/lekam-kritikken til Ryle (2000)
og utdanningsfilosofien til Dewey (1916). Analysemetoden er typologisk (Hatch 2002, 152—
161) ved at eg undersoker kor vidt forskingsmaterialet kan kategoriserast under dei seks
punkta henta fra Irigaray (2008a, 203—218) nemnd ovanfor.

Eg presenterer forst nokre generelle kvantitative tendensar, for eg koplar dei opne svara
og feltrapportane mot Irigaray sine perspektiv.

Nokre overordna trekk

For praksisperioden starta, kunne 68 % av praksislerarane, men berre 49 % av yrkesfaglee-
rarstudentane sjd korleis ungdomsskulen kunne nytte yrkesfaglerarkompetansen som ein
relevant kompetanse inn mot ungdomsskulen sine fag. Etter praksisperioden var 23 % av
praksisleerarane og 31 % av yrkesfaglararstudentane framleis usikre pa korleis ungdoms-
skulen kunne oppfylle denne malsettinga. Begge gruppene var samde om at yrkesfaglaerar-
studentane kunne vere med pa 4 gi ungdomsskuleelevane innsikt i yrkesfaglege studieval,
men berre 56 % av dei yrkesfaglaerarstudentane som svarte, tilbakemeldte at dei fekk vist
noko av sin yrkeskompetanse i lopet av ungdomsskulepraksisen.

Likevel, drygt 80 % av bdde praksisleerarane og yrkesfagleerarstudentane syntest at motet
med den andre i det store og heile hadde vore positivt. Eit naerare samarbeid synest likevel
ikkje uproblematisk. Dette kan ha med kunnskapsorganiseringa i ungdomsskulen & gjere;
54 % av praksislerarane syntest det var vanskeleg @ kombinere yrkesfaga med allmennfaga,
og 31 % av yrkesfaglararstudentane hadde ldge forhdpningar til at ungdomsskulen skulle
kunne nytte seg av yrkesfaglerarkompetansen deira som ein relevant kompetanse inn mot
skulen sine fag.

Oppsummert tyder dei kvantitative funna pa at praksismetet har generert ny interesse for
den forskjellige andre. Dei skriftlege tilbakemeldingane stadfestar dette.

Kvalitative tilbakemeldingar

Eit stort fleirtal av informantane nytta hevet til & skrive eigne, utfyllande kommentarar om
praksisperioden. Nedanfor jamforer eg desse kommentarane, samt aktuelle delar av dei tre
tidlegare nemnde feltrapportane fra praksisperioden, med dei seks punkta oppsummert frd
teksta til Irigaray.

1) Utdanninga skapar oss i eit monomant bilete. Det manglar ein kultur av horisontale relasjo-
nar mellom likeverdige, men ulike subjekt (Irigaray 2008a).

I nokre av kommentarane ser vi korleis praksisleerarane vurderer yrkesfaglerarstuden-
tane opp mot kriterium utforma for allmennfagleraren: «Jeg er vant til GLU>-studenter og
de setter kanskje standarden for hoyt pad noen omrdder, men om dette viser seg mer a vare
regelen enn unntaket sd onsker jeg ikke & vaere veileder innenfor PPU.» Dette manglande
samsvaret mellom forventning og realitet erfarte ogsa fleire yrkesfagleerarstudentar idet dei
kom inn i ein kunnskapskultur som ikkje forstod kven dei var: «Det var tydelig i praksis at
ungdomsskolen ikke visste hvordan de skulle bruke oss PPUY studenter. De var usikre og da
ble vi usikre. (...)» Og: «Skolen virket litt uforberedt pa vir tilstedeverelse da bruk av var
kompetanse ikke var planlagt. Det var tilfeldig at vi fikk mulighet til 4 vise litt av var kom-
petanse og hjelpe elevene.» Og: «Ungdomsskolen ber bruke oss med yrkesfaglig bakgrunn
bedre — vi kan veilede, svare pd sporsmadl og informere om ulike studieretninger som kan
fore til fagbrev.»

Tilbakemeldingane her avslorer ein kultur der horisontale relasjonar mellom likeverdige,
men ulike kunnskapskulturar ikkje er pa plass. Yrkesfaglerarstudentens kompetanse og
eigenart er ikkje identifisert, og malt gjennom allmennfaglerarstudentens parametrar blir
den skildra som mangelfull (jf. Irigaray 1985a, 112). Skulepensumet og leerarkompetansen
er orientert mot teoretisk kunnskap, og erkjenninga om at intelligent dtferd ogsa inkluderer
praksis (Ryle 2000, 48—49), er ei innsikt som blir overlate til refleksjonsevna til kvar enkelt.
I forhold til den skulekulturelle kunnskapsforstdinga som praksisleerarane har tilpassa seg
gjennom utdanning og erfaring, er yrkesfaglerarstudentens kompetanse og tilnaerming i
beste fall framand og inkongruent, i verste fall ubrukeleg og verdilaus. Nokre reagerer med
avvising, andre med rddlgyse. Andre gar inn med open interesse, som vi ogsa skal sja.

2) Dersom utdanningssystemet berre baserer seg pd den eine subjektiviteten, blir denne berre
meir og meir innelukka i sitt eige univers, som vi forvekslar med ei reell og enkel verd. Den
andre blir vurdert opp mot det same, og vi vil aldri oppdage kva intersubjektivitet betyr (Iriga-
ray 2008a).

I begge leire finn vi akterar som papeikar at det er den andre parten som er innelukka
eller avgrensa i eige univers. Nokre praksislaerarar meinte at yrkesfagleerarstudentane ikkje
viste interesse for den allmennfaglege kulturen: «(...) Vi hadde mange studenter som var
negative, ikke forstod hvorfor de skulle veare her, selv om vi forklarte. Noen satt mer med
mobil og pc enn de var opptatt av hva som skjedde.» Og: «(...) Jeg opplevde at spesielt den
ene i gruppen min var opptatt av at praksis var noe man bare skulle bli ferdig med (...).» Vi
finn stotte for denne framstillinga hos nokre av yrkesfaglararstudentane sjolve, f.eks.: «(...)
Praksis kunne med fordel vert kuttet til halvparten, altsd 5 dager. Opplevdes langtekkelig.
Ville heller hatt 5 flere dager pé vgs.»

Sjolv om praktisk og teoretisk tilneerming til kunnskap verken er eller kan bli den same,
vil begge tilneermingane trenge ei anna paverknad enn sin eigen for a kunne utvikle seg sjolv
(Ryle 2000, 49, 26; Irigaray 2008a, 216-217). Nar praksisleerarane inviterer yrkesfaglararstu-
dentane inn i si verd, og desse kvitterer med a fordjupe seg i mobilen, viser dei seg som stengte

og innelukka pa ein nermast demonstrativ mate. Samstundes ser vi av funna under punkt
1 at mobilflukta kan vere uttrykk for ein kunnskapskulturell framandgjering eller ein allereie
havarert dialog; nokre av praksislerarane mangla kategori for andre kunnskapskulturar enn
sin eigen. I begge tilfella forte situasjonen til at begge partar vart verande innelukka i eige
univers, og at ingen av dei fekk erfare intersubjektiv samhandling (jf. Irigaray 2008a).

3) Vivil trenge ei oppleering i korleis d relatere oss til forskjellar. Det er nodvendig for vir blomst-
ring og lukke, for verda vi bur i, og for andre vi moter (Irigaray 2008a).

Aktorar frd begge sider rapporterer om positive opplevingar i mgtet med den andre, posi-
tive opplevingar som dei ikkje hadde forventa. Ein av yrkesfaglerarstudentane skriv: «Var i
utgangspunktet skeptisk til u-skolepraksis, men i ettertid synes jeg det var nyttig og inte-
ressant. Skyldes muligens at jeg var heldig med kontaktlerer og skolevalg.» Ein annan: «Jeg
synes at det var VELDIG kjekt & veere i praksis pa ungdomskolen. Jeg har lert veldig mye!»
Materialet viser ogsa praksisleerarar som pa same mate viser begeistring for den andre, bl.a.:
«Eg har vanlegvis studentar frd leerarutdanninga. Denne perioden var utelukkande positiv.
(...)». Ein annan: «Det er goy a ha disse studentene, de er voksne og interesserte (...).»

Yrkesfagleerarstudentane og praksisleerarane som her ytrar seg, har oppdaga korleis inter-
agering med den forskjellige andre med andre relasjonar til verda, genererer rikdom og
nyskaping i eigen kunnskapskultur (jf. Irigaray 2008a). I feltrapporten til yrkesfaglararstu-
dent og maskiningenior Tam Dieu Lieu Toppe finn vi eksempel pa eit slikt gjensidig utvi-
klande mote mellom forskjellige, her mellom yrkesfaglerarstudent og ungdomsskuleelevar:

Jeg skulle ha undervisning for 9. klasse i valgfaget teknologi i praksis. Formélet med undervis-
ningen var at jeg skulle forklare dem hvorfor man brukte et tegneprogram. Jeg provde a skrelle
vekk mest mulig avanserte ord og uttrykk slik at de satt igjen med de grunnleggende kunnska-
pene. Hvilke yrker bruker programmet, hvordan bruker de det og hvorfor bruker de det. Ved
hjelp av tegninger og bilder kunne jeg vise hvordan resultatet kunne se ut og hvordan man leste
innholdet i en tegning. Resten av timen brukte klassen pa a tegne pé frihand et valgfritt objekt
sett fra siden, ovenfra og nedenfra — slik en arbeidstegning er bygget opp. (...) Alle hadde sett
en arbeidstegning enten pa visning (hustegning) eller pa en remningsvei-tegning. Det var lett &
vise dem hvor viktig det var at alle forstod symboler og fulgte regler for at man kunne forstd en
tegning selv i et land som ikke snakket ditt sprak (...).

Noen elever ble igjen etter timen og stilte spgrsmal om ting de lurte mer pd. En ville bli temrer
og visste at han skulle arbeide med arbeidstegninger. En annen forklarte at pappaen ogsé jobbet
med slike tegninger og var veldig entusiastisk og forklarte meg at hun skjonte gangen i det jeg

viste. Det var ogsd en som spurte meg om jeg kom til neste gang de skulle ha timen.

Yrkesfagleerarstudenten sette teorien inn i ein ny og praktisk-realistisk kontekst som utloyste
forstding og samanheng for borna (Dewey 1990, 183-186). Matet mellom yrkesfagerfaring
og allmennfagleg kunnskapskultur utvikla eigenarten til begge partar og stimulerte deira
evne til kommunikasjon mellom forskjellar (Irigaray 2008a, 204).

4) I kommunikasjonen har vi fokusert pd d snakke-om; det er no nodvendig d kultivere det d
snakke-med (Irigaray 2008a).

Til spersmalet om praksismeotet var dialogisk eller monologisk, er svara, som vi har sett,
sprikande. Nokre tilbakemeldingar viser at yrkesfaglararstudentane fekk hove til a presen-
tere seg i den allmennfaglege kulturen, f.eks.: «Siste del av praksisen fikk jeg, etter samtale
med naturfaglereren, mulighet til & fortelle litt om eget yrke og gjore praktiske oppgaver

med elevene relatert til mitt yrke (...).» Ein kan seie at praksislerarane gjennom dette sikra
at yrkesfagleerarstudentane fekk formidle seg, utan at det nedvendigvis utvikla seg ein rela-
sjon mellom forskjellar: «(...) Jeg er radgiver pa tiende trinn og har alle klassene i faget
Utdanningsvalg. I tillegg har jeg ansvar for all innsekingen til vgs. I dette faget far jeg brukt
studentene godt inn mot innsekingen.» For sjolv om desse ytringane viser ein respekt for
ulikskapen til den andre, vitnar det ikkje nedvendigvis om noko anna enn eit parallellsam-
vaer, dvs. eit samver der partane snakkar om kvarandre (jf. Irigaray, 2008a) eller, som fol-
gjande eksempel viser, om seg sjolv: «(...) Positivt for oss & fa visa korleis ungdomsskulen
fungerer for dei som skal ta imot vare elevar pa eit seinare tidspunkt.» Men nar yrkesfagle-
rarstudent og ingenior Jan Kenneth Merkesdal med utgangspunkt i eigen kunnskapsrasjo-
nalitet gar i fagleg dialog med ein leerar i kunst og handverksfaget, ser vi starten pa ein samtale
med relevans og potensiell vekst for begge partar:

Jeg spurte leereren om de ogsd hadde metallsloyd og ikke bare trearbeid som a lage fuglebur. Jeg
fikk til svar at det er verktoy og utstyr for metallarbeid, men ingen som kan drive undervisning
med det. Jeg spurte om det var oppgaver for elevene relatert til fagutdanning/yrkesskole. Ifalge
leerer var det lite eller ingenting av det. Lerer sier; det blir nok «sterkt» for elvene 4 mote de
praktiske oppgavene pé yrkesskolen.

Hun fortalte at sloyd var nedprioritert pa barneskolen ogsd. Det var dessuten sjelden ansatt
laerere med utdanning til kunst og hdndverksfaget. De leererne som hadde behov for timer i til-
legg til sitt fag fikk undervise. (...)

Slik jeg opplevde det hadde leaerer hverken tid eller yrkesfaglig kompetanse til & folge opp og
veilede. Elevene jobbet individuelt og det var en kamp om verktoy og laerers oppmerksomhet.
Her md det presiseres at det var for mange elever for en lerer i slayden. Ellers er det en gammel
sloydsal med, slik jeg ser det, relativt darlig verktey, utstyr og materiell. Larer sa det var pkono-

miske hensyn, og hun syntes ikke skolen prioriterte hindverksfag.

Viser ei usikker og til dels manglande tilgang til oppdatert, praktisk kunnskap i det allmenn-
faglege leeringsrommet, men vi kan ane kva utviklingspotensial som kunne blitt realisert
dersom yrkesfaglege og allmennfaglege kunnskapskulturar hadde gatt i dialog med kvar-
andre. Kunnskap er biade knowing how og knowing that (Ryle 2000, 48—49), og dersom vi
forhindrar relasjonsenergien mellom forskjellane, forhindrar vi ogsa den pulserande, korri-
gerande kommunikasjonen som er foresetnaden for utvikling (Irigaray 2008a, 204; Dewey
1916, 340).

5) Rettferd er at vi pd same midte respekterer eigenskapane og merittane til begge (Iriga-
ray 2008a).

Sjolv om ca. halvparten av avgangskullet i ungdomsskulen soker seg til yrkesfagleg vida-
regdande utdanning (Khrono 2021), er ungdomsskulepraksisen til yrkesfaglararstudentane
berre eitt av fa yrkesfaglege innslag i den tiarige obligatoriske skulen. Det er dd avgjerande for
elevane at ungdomsskulelerarane kjenner og anerkjenner yrkesfaga og veit korleis desse skil
seg frd allmennfagleg utdanning. Denne anerkjenninga ser vi hos fleire av praksislararane
i materialet: «Jeg er helt enig i at studentene fra PPUY kan bidra p4 flere omrader og ikke
minst gi oss og elevene et verdifullt innsyn mot vgs. (...)» Ein annan skriv: «Eg synest det var
givande & ha ein student fra PPUY hos oss. Hadde masse god erfaring, innspel og initiativ
og eg tek gjerne imot fleire studentar!» Tilsvarande ser vi fleire yrkesfaglerarstudentar som
respekterer og anerkjenner den allmennfaglege utdanningsinstitusjonen: «Var en veldig fin
praksisperiode pa ungdomsskolen. Flotte elever og lerere! (...)» Ein annan skriv: «Praksis i

ungdomskulen var lererikt og fullt av positive inntrykk.» Og ein tredje: «Dette var en veldig
leererik praksis. Fikk sett flere sider av skolen som vi har diskutert pd PPUY-samlingene, bl.a.
elever med spesielle behov, tilpasset opplaring, klasseledelse, mm.»

Praksismeta kan vere med pé a skape grunnlag for etablering av gjensidig respekt for
eigenskapane og merittane til begge, men rettferd vil det forst vere ndr begge kunnskaps-
rasjonalitetar er like anerkjente og har like stor plass i obligatorisk skule (Hestholm 2020;
Irigaray 2008a). Dei praktisk-estetiske faga utgjer berre ein knapp fjerdedel av det totale
timetalet, og fordi dei praktiske faga har blitt meir teoretiske, er timetalet brukt til praktiske
arbeidsmatar langt ldgare (Hestholm 2020, 16). Vi har eit demokratisk problem nér elev-
ane ikkje fir praktisk utforske, eventuelt kritisere og korrigere dei kunnskapane og hald-
ningane dei skal orientere seg etter, meiner Dewey (1916, 100-102, 114-116; Hestholm
2020, 7, 48).

6) Forskjell er i seg sjolv kjelda i vdrt forhold og i vir tilbliving. Dette medvitet ma kultiverast
for d opne for konstruksjonen av ei verd som passar for to som er i relasjon med kvarandre (Iri-
garay 2008a).

Mange av praksisleerarane legg vekt pa a gi yrkesfagleerarstudentane tilgang til sin sku-
lekultur, slik at dei kan samhandle med den: «Viktig at studentane er aktivt samtalande og
samhandlande med elevane.» Men nar det lyttande ansvaret einsidig blir lagt pa yrkesfag-
leerarstudentane, blir perspektivet gjerne noko belerande: «Jeg har jobbet flere ar i vgs. og
vet forskjellen pa ungdomsskole og videregdende. Dette snakker jeg mye med studentene
om.» Andre har i metet eit meir balansert perspektiv idet dei innser at interesse for den
forskjellige andre ma forankrast i individa sd vel som i strukturane: «(...) Det handlar ogsé
om personlege kvalitetar, og viljen til & metast pa tvers av skoleslaga. (...)» Yrkesfaglaerar-
studentane er pa si side innstilte pa & lytte til den informasjonen som trengs for & sikre god
kommunikasjon med praksisfeltet, bl.a.: «God informasjon og dialog med ungdomsskolene
er en forutsetning for at praksis skal fungere.» Nokre tilforer allmennfagkulturen det ein kan
kalle yrkesfagleg blodoverfering; yrkesfagleerarstudent og pelsemakarmeister/produksjons-
leiar Stig Hermansen demonstrerer pa eksemplarisk mate korleis forskjell kan vere kjelda i
tilblivinga (jf. Irigaray 2008a):

Ettersom dette var veldig nerme jul, hadde leereren allerede planlagt 4 bake julekaker i mat og
helse. Jeg foreslo at vi utvidet konseptet litt, og laget «Oldemors julekjokken» i tillegg til kakene,
hvor elevene fikk lage litt flere tradisjonelle retter som medisterpelser, medisterkaker, leverpos-
tei, surkal, rodkal, potetlefse, lapper, hjemmelaget ripssaft, syltetay, syltet radlok, bratwurst og
flere andre sorter polser og pélegg. Alt dette skulle lages av de fem klassene i mat og helse, og
klassene kunne invitere skolens ledelse og leerere pa julegilde fredag ettermiddag. (...) Gjennom
mine kontakter i polsemakerlauget fikk skolen ldne ngdvendig utstyr til & giennomfere oppleg-
get, og laugets styre vedtok ogsd a dekke utgiftene til kjott, da skolens budsjett ikke akkurat er
rommelig. Elevene reagerte med stor entusiasme, og jeg var gledelig overrasket over hvor bra
ting ble. (...) Den overraskelsen og mestringsgleden elevene fremviste nir de hadde fétt til noe
som smakte godt var helt ubetalelig, og jeg tror den mestringsfolelsen kan gi en okt vilje til &
prove litt mer ogsa pd andre arenaer.

Fredagens julegilde ble en uforglemmelig fest, med elever som struttet av stolthet over det de
hadde fatt til, mens de fortalte laerere og medelever hva de hadde laget. Skolen har i ettertid spurt
om det er mulig a gjore dette til en arlig tradisjon for niende trinn.

Grunnlaget for konstruksjonen av ei verd som passar for to som er i relasjon med kvarandre,
vart her skapt i motet mellom yrkesfagleerarstudent og ungdomsskule (jf. Irigaray 2008a,
203-210, 217). I motet med den forskjellige andre blir vi til (Irigaray 2008a, 203-218); gjen-
nom praksisen kan teorien prevast ut, og gjennom teorien kan praksisen vurderast og jus-
terast (Ryle 2000, 29).

Fra ei avkolonialisering av utdanninga til ei realisering av
danningsidealet

Vi finn velvilje sd vel som motvilje overfor den forskjellige andre bdde hos praksislerarane
og yrkesfaglerarstudentane, noko som viser at kunnskapskulturell monomani kan ramme
begge sider i dualismeparet. Fokus pa det einskaplege, statiske og monologiske i utdanninga
hindrar utvikling hos begge kjonn, men nar kjgnna blir konfronterte med kvarandre oppstér
det meir energi, skriv Irigaray (2008a, 203—204). Denne energien finn vi ogsa att i tilbake-
meldingane fra ungdomsskulepraksisen; praksismetet opna opp for ein kultur av horison-
tale relasjonar mellom ulike, men like verdige subjekt. Men ikkje alle aktorane fekk vekt
medvitet om forskjell som premissen for utvikling.

Med mindre vi ynskjer & forbli kyniske kolonialistar, ma vi stille kritiske spersmal ved
verdiane ved likskap/«sameness», den universalitet som dette paradigmet er basert pd, den
normative, autoritare karakteren dette blir vidareformidla pa og maten dette har dominert
var logiske tradisjon i d&rhundrar, skriv Irigaray (2008a, 217).

[ utdanningsfeltet handlar dette om a stille kritiske spersmal ved den kunnskapsdoktrinen
som gér ut pa at teoretisk kunnskap skal vere fundamentet i obligatorisk opplering. A gjere
noko tenkande er ifelgje denne doktrinen alltid & gjere to ting: 1) & ta omsyn til passande
teoretiske foresegner og 2) a utfere det desse foresegnene formanar i praksis. Men effek-
tive praksisar gar ofte forut sin tilheyrande teori; det er gjennom utpreving i praksis vi blir
i stand til & finne maksimane av kunstane vare, skriv Ryle (2000, 30-31). Nér det obliga-
toriske utdanningssystemet prioriterer dei teoretiske foresegnene og forsomer kunnskapen
om lovane som gjeld i praksis, underkjenner det dei ulike kvalitetane, det tette sambandet
og det gjensidige utviklingspotensialet i kommunikasjonen mellom kunnskapsformene.

Her kan Irigarays perspektiv pa kjonnsforskjellen tilfore praksis/teori-debatten eit rikare
argumentasjonsrepertoar, samt inspirere det kritiske ordforradet retta mot all paradigma-
tisk likskap/«sameness» 1 ei verd av ontologiske forskjellar. Ideen om forskjell som foreset-
nad for utvikling gir ogsa utfyllande perspektiv til danningsprosessen, slik Hellesnes (1992,
85) forstar den som eigen forstdingshorisont i hermeneutisk dialog med det nye som skal
forstaast, og til dialektikken, slik Skjervheim (1992, 74) skildrar den som ein kombina-
sjon av «pdverking» og «fri vokster». Desse perspektiva ma utviklast meir i ein annan
artikkel.

Nar politikarar snakkar om forskjellar, handlar det gjerne om framande kulturar som vi
ber integrere, skriv Irigaray. Men integrering er ein mdte a redusere forskjellar til likskap/
«sameness». For a vekke forstainga av kva som stdr pd spel i samveeret med den forskjellige
andre ma vi begynne med skulen, skriv Irigaray (2008a, 203—-204), noko maskiningenior
Tam Dieu Lieu Toppe ogsé erkjente; framfor alle star skulen og leeraren i posisjon til & kul-
tivere elevane i forskjell og anerkjenne spekteret av utviklingsalternativ:

Etter 4 ha hatt min praksis pad ungdomsskolen, har jeg innsett hvor mye en lerers synspunkt
faktisk har 4 si for en elev og dens valg av videreutdanning.6 Leereren kan veere med p4 & utforme
fremtiden for eleven og pé lang sikt hele samfunnet.

Skjer oppleringa i sameksistens og respekt mellom forskjellige, har eleven ein sjanse & bli til,
til beste for seg og samfunnet.

Takk til professor emerita Vigdis Songe-Moller og professor Kristin Sampson frd Institutt for filo-
sofi og forstesemesterstudier ved Universitetet i Bergen for verdifulle innspel til teksten. Artikke-
len er delfinansiert av PIONEERED, som mottar stotte av forskings- og innovasjonsprogrammet
til Den europeiske union H2020, avtalenummer 101004392.

Noter

1 Vi finn ogsd eit semantisk samband mellom dualismepara. I etymologisk ordbok (Falk & Torp 1994,
504) kan vi lese at ordet materie kjem frd mater, «<moder», og i framandordboka finn vi at ordet
materialisere tyder lekamleggjering, 4 ikle menneskeleg form (Berulfsen & Gundersen 2000, 284).

2 Irigaray viser korleis hola i holelikninga til Platon kan tolkast som ein metafor for livmor. Ho ser i dette
eitt av opphava til den maskuline representasjonen av kvinna (Irigaray 1985).

3 Spegelen gir eit identisk bilete av mannen slik han forstér seg sjolv. Spekulumet, den krumme spegelen,
speglar ogsd, men ikkje heilt rett. Krumminga etterliknar det representerte, og i denne mimesis ligg
kvinna sin sjanse til 4 gi sitt eige bidrag, meiner Irigaray (i Sampson 2008a, 61, 2008b, 70-71).

4 I retningslinjer for praksis ved HVL (Hegskulen pa Vestlandet 2021, 10) star det om
ungdomsskulepraksisen for PPUY-studentar: «<Meininga med denne praksisen er todelt. 1) For det
forste skal studentane bli kjend med utdanningstrinnet, ungdomsskulen sin eigenart, elevane og
deira kultur. Dette skal bidra til at studentane fér erfaringsbasert kunnskap om overgangen mellom
skulenivda og blir betre rusta til & kjenne til og forsta elevmangfaldet. 2) For det andre skal skulen
og andre samarbeidspartnarar kunne nytte seg av yrkesfaglerarkompetansen som ein ngdvendig og
relevant kompetanse inn mot skulen sine fag; ogsé valfag og utdanningsval.»

5 GLU = Grunnskulelerarutdanning.

6 Etter 10 obligatoriske ar med hovudsakleg akademisk utdanning er elevane best forebudde pé generelle
studiar (Hestholm 2017; NHO 2023). I 2006 valde om lag 85 % av elevar med hege grunnskulepoeng
generelle studiar. Mange fullforer ikkje eller gar over til generelle studiar (pabygg). Berre 16 % av 2006-
kullet fullferte ei yrkesfagleg utdanning (Bjerkeng 2013). Framskrivingar viser at Noreg treng fleire
yrkesfagarbeidarar (Rydjord 2020).

